
GOUVÈNÈ HOCHUL ANONSE PWOJÈ WO DEBI KI TOTALIZE PLIS PASE 636 
MILYON DOLA POU REYALIZE AKSÈ AK ENTÈNÈT INIVÈSÈL ATRAVÈ ETA 

NOUYÒK LA  
  

Pwopozisyon pwojè an disponib pou Kòmantè Piblik la jiska 24 septanm a 3:59 
PM  

  
Adrese prèske 100% nan zòn ki pa gen sèvis oswa ki pa gen ase sèvis ki 

dokimante atravè Eta Nouyòk la  
  
  

Gouvènè Kathy Hochul te anonse jodi a apeprè 391 milyon dola nan sibvansyon yo 
pwopoze anba Pwogram Deplwayman ConnectALL la pou 11 founisè sèvis entènèt ki 
angaje yon total plis pase 245 milyon dola nan fon kontribisyon pou adrese prèske 
54,000 kote nan eta a. Si Administrasyon Telekominikasyon ak Enfòmasyon Nasyonal 
(National Telecommunications and Information Administration, NTIA) la apwouve yo 
apre yon pwosesis kòmantè piblik, prim federal sa yo pral reyalize koneksyon wo debi 
ak inivèsèl lè yo rive nan tout kote ki pa gen sèvis oswa ki pa gen ase sèvis nan tout Eta 
Nouyòk. Manm piblik la kapab soumèt kòmantè sou prim yo te planifye yo atravè  
sitwèb Pwogram Deplwayman ConnectALL la jiska 3:59 PM nan dat 24 septanm. 
ConnectALL pral òganize yon webinè nan dat 18 septanm pou bay yon apèsi sou pwojè 
Pwopozisyon Final la epi montre manm piblik la kijan yo ka soumèt kòmantè yo. Enskri 
isit la pou patisipe.  
  
"Nan epòk sa a, aksè ak entènèt la pa sèlman yon liks ankò — li se yon nesesite pou 
konekte moun ak bagay esansyèl chak jou yo, soti nan edikasyon rive nan swen sante", 
Gouvènè Hochul te deklare. "Chak kominote nan Eta Nouyòk merite gen aksè ak 
entènèt la epi li lè pou nou amelyore kominote nou yo ki pa jwenn ase sèvis, ba yo plis 
opòtinite ak resous."  
  
Direktè Egzekitif Jeneral ak Komisè Empire State Development lan, Hope Knight, 
te deklare, "Fèmen divizyon dijital la vle di ouvri pòt pou fanmi yo, biznis yo ak 
kominote yo an antye. Avèk pwogram BEAD la, nou pral rive jwenn dènye en pousan 
kay ki pa jwenn sèvis yo epi asire yo pa rete dèyè. Empire State Development fyè pou l 
fè vizyon Gouvènè Hochul avanse atravè inisyativ ConnectALL la epi pou l asosye avèk 
NTIA pou pote envestisman istorik sa a nan tout kwen Nouyòk."  

Pwojè yo pwopoze a kouvri tout rejyon nan eta a, soti Long Island rive nan lwès 
Nouyòk, epi yo vize dènye en pousan nan kote ki rete san sèvis entènèt oubyen san 
yon angajman pou sèvis anba yon lòt pwogram sibvansyon. Pwojè yo pral delivre 
enfrastrikti fib optik nan apeprè 31 pousan nan kote ki kalifye yo ak sèvis san fil fiks nan 
apeprè 44 pousan. Sibvansyon yo pral rezève kapasite satelit pou 25 pousan kote ki 
rete yo, epi peman sibvansyon yo pral fèt dapre etap abònman yo.  
  
ConnectALL bay plis detay, ki gen ladan repatisyon prim yo pa konte, sou sit entènèt li 
a. ConnectALL te idantifye moun ki resevwa sibvansyon yo atravè yon aplikasyon ouvè 
ak konpetitif lè l te itilize kritè nòt ak pwosesis seleksyon NTIA a preskri a. Prim federal 
sa yo sijè a apwobasyon NTIA, epi prim pou sèvi kote ki sou tè tribi ki rekonèt pa 
gouvènman federal la sijè tou a apwobasyon gouvènman sa yo. Prim yo ak kondisyon 
prim yo ka chanje pandan ConnectALL ap kontinye nan pwosesis prim yo.  
  
Finansman pou prim sa yo soti nan 664.6 milyon dola ke Kongrè a te bay Eta Nouyòk 
an 2023 kòm yon pati nan Lwa Enfrastrikti Bilateral la atravè Pwogram Ekite, Aksè ak 
Deplwaman Wo Debi (Broadband, Equity, Access, and Deployment, BEAD) a. Lalwa a 
deklare ke rès lajan ki nan alokasyon an ka itilize pou adopsyon entènèt bande laj, 
enstalasyon entènèt, oswa pou bay entènèt bande laj a pri redwi nan bilding rezidansyèl 
plizyè fanmi, pami lòt rezon, annatandan direktiv nan lavni nan men NTIA.  
  
11 prim yo totalize 391.1 milyon dola ak yon montan koresponn total 245 milyon dola. 
Prim espesifik yo se:  

• 78,640,161 dola pou Archtop Fiber, LLC avèk yon kontribisyon 28,211,318 
dola pou sèvi 2,511 kote nan senk konte (Albany, Columbia, Dutchess, Orange, 
ak Sullivan) ak teknoloji fib optik.  

• 121,187,012 dola pou CBN Geneva, LLC avèk yon kontribisyon 40,301,358 
dola pou sèvi 3,951 kote nan sèt konte (Chenango, Delaware, Madison, Oswego, 
Otsego, Schuyler, ak Yates) ak Rezèvasyon Shinnecock ak teknoloji fib optik, 
ansanm ak 18,101 kote nan 29 konte (Allegany, Broome, Cattaraugus, Cayuga, 
Chemung, Cortland, Delaware, Erie, Genesee, Jefferson, Lewis, Livingston, 
Monroe, Nassau, Niagara, Oneida, Onondaga, Ontario, Orleans, Oswego, 
Saratoga, Schuyler, Seneca, Steuben, Suffolk, Tioga, Tompkins, Wayne, ak 
Yates) ak Rezèvasyon Onondaga ak teknoloji san fil fiks.  

• 13,273,290 dola pou Citizens Telecommunications of New York, Inc. avèk 
yon kontribisyon 6,303,834 dola pou sèvi 1,014 kote nan Konte Chenango ak 
teknoloji fib optik.  

• 11,498,589 dola pou Comcast Cable Communications Management, LLC 
avèk yon kontribisyon 5,033,776 dola pou sèvi 390 kote nan Konte Putnam ak 
teknoloji fib optik.  

• 5,454,547 dola pou Consolidated Communications Enterprise Services, Inc. 
avèk yon kontribisyon 3,594,633 dola pou sèvi 1,083 kote nan twa konte 
(Chautauqua, Columbia, ak Rensselaer) ak teknoloji fib optik.  

• 25,489,512 dola pou IBT Group USA, LLC avèk yon kontribisyon 4,272,763 
dola pou sèvi 1,159 lokal nan de konte (Franklin ak St. Lawrence) ak 
Rezèvasyon St. Regis Mohawk la avèk teknoloji fib optik epi 10,660 lokal nan nèf 
konte (Chenango, Delaware, Fulton, Hamilton, Herkimer, Montgomery, Oneida, 
Otsego, ak Schoharie) ak Rezèvasyon Endyen Oneida a avèk teknoloji san fil 
fiks.  

• 360,000 dola pou Planet Fiber NY, LLC avèk yon kontribisyon 120,000 dola 
pou sèvi 16 kote nan Konte Orange ak teknoloji fib optik.  

• 23,232,915 dola pou Reasnor Telephone Company, LLC avèk yon 
kontribisyon 7,744,305 dola pou sèvi 904 kote nan Konte Dutchess ak teknoloji 
fib optik.  

• 20,422,500 dola pou Space Exploration Technologies Corp. avèk yon 
kontribisyon 18,704,831 dola pou sèvi 13,615 kote nan 37 konte (Albany, 
Allegany, Cattaraugus, Chautauqua, Chenango, Clinton, Columbia, Delaware, 
Dutchess, Essex, Franklin, Fulton, Greene, Hamilton, Herkimer, Jefferson, Lewis, 
Livingston, Montgomery, Oneida, Orange, Oswego, Otsego, Putnam, 
Rensselaer, Rockland, Saratoga, Schenectady, Schoharie, St. Lawrence, 
Suffolk, Sullivan, Tompkins, Warren, Washington, Westchester, ak Wyoming) ak 
twa Rezèvasyon Tribi (Rezèvasyon Allegany, Rezèvasyon Endyen Oneida, ak 
Rezèvasyon St. Regis Mohawk) ak teknoloji satelit ki nan òbit Latè ki ba.  

• 27,038,640 dola pou Spectrum Northeast, LLC avèk yon kontribisyon 
4,123,250 dola pou sèvi 2,919 lokal nan Konte Chautauqua ak Nasyon 
Tuscarora ak teknoloji fib optik.  

• 64,500,823 dola pou Verizon New York, Inc. avèk yon kontribisyon 
126,581,092 dola pou sèvi 4,017 kote nan 13 konte (Albany, Clinton, Erie, Essex, 
Fulton, Montgomery, Oneida, Oswego, Rensselaer, Schenectady, Sullivan, 
Ulster, ak Washington) ak Rezèvasyon Tonawanda a avèk teknoloji fib optik.  

  

Senatè Charles Schumer te deklare, "Jodi a, nou fè yon gwo pa annavan pou nou 
diminye divizyon dijital la nan Nouyòk. Mwen fyè pou m delivre plizyè santèn milyon 
dola nan finansman federal ki soti nan Lwa sou Enfrastrikti ak Travay Bilateral nou an 
pou konekte plizyè milye kay ak ti biznis soti Putnam rive Plattsburgh ak aksè ak 
entènèt rapid e fyab. Sa a se yon envestisman federal ki fèt yon fwa nan yon 
jenerasyon pou konstwi enfrastrikti 21è syèk la ki nesesè pou konekte fanmi yo ak 
kominote yo ak edikasyon, swen sante, opòtinite ekonomik, epi youn ak lòt. Lè m te 
mennen Lwa sou Enfrastrikti ak Travay Bilateral la nan adopsyon li, mwen te ensiste 
pou mete finansman pou envestisman alontèm tankou sa a ki ta kreye travay ki byen 
peye nan tout kwen nan Empire State la. Kounye a, vizyon sa a ap vin tounen yon 
reyalite, epi plizyè milye Nouyòkè pral gen aksè ak entènèt gwo vitès fyab kèlkeswa kòd 
postal yo a."  
  
Senatè Kirsten Gillibrand, "Entènèt gwo vitès se yon nesesite, pa yon liks. Mwen te 
goumen pou m te jwenn finansman sa a nan Lwa sou Enfrastrikti Bilateral la pou chak 
Nouyòkè, kèlkeswa kòd postal yo, gen aksè ak entènèt wo debi ki fyab e abòdab. 
Envestisman sa yo pral ede diminye divizyon dijital la epi ouvri nouvo pòt opòtinite 
atravè eta nou an."  



  
Reprezantan Paul Tonko te deklare, "Aksè ak entènèt wo debi pa sèlman yon 
komodite— se yon resous esansyèl pou fanmi yo ak biznis yo isit la nan Rejyon Kapital 
nou an ak atravè eta nou an. Se poutèt sa mwen te dirije mouvman an nan Kongrè a 
pou elaji entènèt la isit la nan Nouyòk ak nan tout peyi a. Lè yo ede konekte kominote ki 
pa jwenn ase sèvis ak enfrastrikti enpòtan sa a, envestisman sa yo pral ede asire ke 
tout Nouyòkè yo ka rete pi byen konekte ak travay yo, lekòl yo, swen sante yo, ak anpil 
lòt bagay ankò. Mwen fyè pou m mete tèt ansanm ak Gouvènè Hochul pou selebre 
anons jodi a, epi mwen anvi kontinye travay ansanm pou atenn objektif komen nou 
genyen pou jwenn aksè inivèsèl a entènèt nan tout Eta Nouyòk la."  
  
Reprezantan Grace Meng te deklare, "Aksè ak Entènèt la enpòtan anpil, epi tout 
Nouyòkè, kèlkeswa kominote kote yo rete a, merite aksè egal ak li. Nan Kongrè a, 
mwen fyè dèske mwen te ede jwenn plizyè milya dola pou ogmante aksè entènèt nan 
eta nou an ak atravè peyi a pou plis moun ka konekte sou entènèt. Aksè inivèsèl nan 
Nouyòk esansyèl pou diminye divizyon dijital la, epi mwen remèsye Gouvènè Hochul 
pou lidèchip kontinyèl li nan domèn sa a."  
  
Reprezantan Joe Morelle te deklare, "Nan mond jodi a, aksè a entènèt se yon resous 
esansyèl pou fanmi nou yo — se fason yo konekte ak doktè, moun yo renmen, 
pwofesè, ak plis ankò. Mwen rekonesan anvè Gouvènè Hochul paske li pwopoze 
envestisman sa a ki nesesè anpil pou bay fanmi yo sipò yo merite epi ede diminye 
divizyon dijital la nan Eta Nouyòk"  
  
Reprezantan Ritchie Torres, te deklare, "Twòp fanmi nan Bronx la toujou rete nan 
move bò divizyon dijital la. Elaji entènèt la ap bay elèv yo zouti pou yo aprann, travayè 
yo chans pou yo fè konpetisyon, epi granmoun aje yo kapasite pou yo rete konekte ak 
swen ak kominote a. Mwen rekonesan anvè Gouvènè Hochul dèske li asire ke Bronx la 
nan premye plan nan efò sa a pou bay entènèt fyab ak abòdab pou chak kay nan 
Nouyòk."  
  
Senatè Eta Kristen Gonzalez te deklare, "Inisyativ ConnectALL Nouyòk la te akonpli 
anpil bagay nan efò pou bay chak Nouyòkè aksè entènèt wo debi, epi nouvo finansman 
sa a pral ede anpil pou diminye divizyon dijital ki genyen nan kominote ki pa jwenn ase 
sèvis nan eta nou an. Mwen vle remèsye Gouvènè a paske li te bay priyorite ak 
enfrastrikti wo debi a, epi mwen anvi travay avè l ansanm ak divès ajans eta yo pou 
adrese plis vid teknolojik atravè eta a."  
  
Manm Asanble Steve Otis te deklare, "Dènye anons finansman ConnectALL sa a 
anplifye politik siksè Nouyòk pou itilize solisyon ki fèt lokalman pou ranpli twou vid ki 
genyen nan aksè wo debi. Deplwaman teknoloji fib optik nan zòn ki difisil pou rive la 
enpòtan anpil pou kwasans ekonomik epi pou bay tout Nouyòkè ak biznis yo aksè 
konplè. Biwo ConnectALL nou an, yon inite Empire State Development (ESD), te yon 
lidè nasyonal nan ranpli twou vid ki genyen nan entènèt wo debi a lè l sèvi avèk yon seri 
pwogram inovan pou adrese defi aksè ak entènèt wo debi a. Siksè nou an reflete 



angajman Gouvènè Kathy Hochul, toulede chanm Lejislati a, Prezidan ak Komisè ESD 
a, Hope Knight, ak Vis Prezidan Prensipal ConnectALL, Josh Breitbart."  
  
Elaji enfrastrikti dijital Nouyòk la  
Gouvènè Hochul te fè elaji aksè ak wo debi yon poto mitan nan efò administrasyon li a 
pou kreye yon Nouyòk ki pi ekitab. Atravè inisyativ ConnectALL la, Eta Nouyòk ap 
envesti plis pase 1 milya dola pou transfòme enfrastrikti dijital eta a, amelyore 
konpetisyon pami founisè yo, epi asire ke chak Nouyòkè gen aksè ak yon entènèt gwo 
vitès ki fyab, abòdab. Jiska dat, ConnectALL te sipèvize ak siksè lansman ak aplikasyon 
plizyè pwogram pou avanse aksè wo debi, tankou:  

• Pwogram Enfrastrikti Minisipal (Municipal Infrastructure Program) la te bay plis 
pase 242 milyon dola pou sipòte konstriksyon rezo wo debi minisipal akse gratis 
atravè eta a. Pwogram nan, ki te finanse prensipalman pa Depatman Trezò 
Ameriken (U.S. Department of the Treasury) an nan kad Fon Pwojè Kapital 
(Capital Projects Fund) Plan Sekou Ameriken an, fasilite yon varyete modèl wo 
debi minisipal ak patenarya piblik-prive pou bay Nouyòkè yo bon jan kalite 
opsyon sèvis ki abòdab. Tablobè Pwojè ConnectALL Beta bay detay sou pwojè 
ki finanse pa Pwogram Enfrastrikti Minisipal la.  

• Pwogram Ekite Dijital la pral envesti 50 milyon dola pou aplike Plan Ekite Dijital 
Eta Nouyòk la pou konble divizyon dijital la. Plan an dekri estrateji nan tout eta 
Nouyòk la pou ogmante kapasite li pou amelyore alfabetizasyon dijital ak 
konpetans preparasyon pou travay dijital, fasilite aksè ak entènèt ak aparèy 
abòdab, amelyore konfidansyalite ak sekirite dijital, epi fè sèvis gouvènman an pi 
aksesib atravè entènèt.  

• Pwogram Koneksyon Lojman Abòdab la pral pote nouvo enfrastrikti wo debi nan 
kay yo nan lojman abòdab ak lojman piblik k ap pwofite yon envestisman federal 
100 milyon dola nan Fon Pwojè Kapital Depatman Trezò Ameriken an. Tablobè 
Pwojè ConnectALL Beta bay detay sou pwojè ki finanse pa Pwogram Koneksyon 
Lojman Abòdab la.  

•  Pwogram Deplwaman ConnectALL (ConnectALL Deployment Program) la ppral 
bay finansman pou founisè sèvis entènèt yo ka rive nan zòn ki pa gen ase sèvis 
ak zòn ki pa gen ase sèvis, gras ak yon alokasyon 644.6 milyon dola nan 
finansman federal jan sa dekri nan Pwopozisyon Inisyal Deplwaman Wo Debi 
(Broadband Deployment Initial Proposal) ConnectALL la. Demann pou 
Aplikasyon pou Pwogram Deplwayman an te fini an jiyè, epi ConnectALL ap 
aksepte kòmantè piblik kounye a sou Pwopozisyon Final li a pou fon sa yo.  

• Pwogram Inovasyon Koneksyon (Connectivity Innovation Program) an fè vanse 
inovasyon ak nouvo solisyon wo debi, modèl biznis, ak teknoloji pou ogmante 
envestisman sektè prive ak antreprenarya; ankouraje ekite ak inovasyon nan 
mache wo debi a; epi ranfòse yon ekosistèm rechèch, devlopman ak fabrikasyon 
k ap pwospere pou sipòte inovasyon koneksyon nan Nouyòk. ConnectALL ap 
revize aplikasyon pou Inovasyon Koneksyon – Sèvis Mobil RFA a, ki te fini an jen 
2025.  

• Rezo Entènèt Excelsior la se yon nouvo rezo entènèt piblik ki kouvri tout eta a. 
Premye eleman pwojè sa a pral yon nouvo liy fib optik ki pral kouri sou tout longè 
Thruway Nouyòk la, ki pral konekte resous wo debi piblik yo atravè eta a epi 
amelyore aksè ak entènèt gwo vitès koyeran ak sèvis telefòn selilè fyab pou 
kominote yo atravè eta a.  

• Inisyativ Konektivite Sèvis Mobil (Mobile Service Connectivity) lan pral travay 
avèk moun ki gen enterè lokal yo, ajans eta yo, ak endistri a pou devlope plan 
rejyonal pou elaji pwoteksyon selilè atravè eta a. Pwogram nan pral idantifye pi 
bon opòtinite pou elaji pwoteksyon an epi bay finansman pou deplwaye solisyon 
inovab ak evolitif ki ka adrese twou vid ki genyen nan pwoteksyon selilè san fil.  

